
Dikjarazzjoni bil-miktub dwar Clean-up in Europe u Let’s Do It World 2012

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi l-implimentazzjoni u l-infurzar tal-leġiżlazzjoni dwar l-iskart fl-UE hija batuta;

B. billi n-nuqqas ta’ responsabilità soċjali u l-għarfien dwar il-kwistjonijiet ambjentali qed 
ikomplu jkunu ta’ problema f’ħafna Stati Membri,

C. billi l-inizjattivi ċivili nazzjonali saru mill-moviment ta’ azzjoni “Let’s Do It!, 
b’parteċipazzjoni bis-sħiħ miċ-ċittadini fl-Estonja, il-Latvja, il-Litwanja, il-Portugall, is-
Slovenja u r-Romanija mill-2008, u billi dawn l-inizjattivi taw riżultati konkreti bħal 
mapping u t-tinfid ta' skart illegali,

1. Jinnota li Let’s Do It World huwa moviment ta’ azzjoni volontarju li stieden lill-pajjiżi 
kollha tal-Ewropa jingħaqdu flimkien, f’ġurnata unika fl-2012, għall-akbar tindifa li qatt 
saret;

2. Jistieden lill-politiċi jippromwovu b’mod attiv dawn l-inizjattivi u liċ-ċittadini biex jieħdu 
sehem fihom;

3. Iqis li dan l-istrument effettiv għandu jiġi promoss b’mod wiesa’ sabiex jiżdied l-għarfien 
u r-responsabilità għall-ġestjoni tal-iskart, bil-għan li tintlaħaq l-ogħla rata possibbli ta’ 
riċiklaġġ; 

4. Jistieden lill-Kummissjoni tappoġġja din l-inizjattiva bil-mezzi kollha disponibbli u tniedi 
wkoll sit elettroniku li jippubblika d-data eżistenti dwar ir-reġistri nazzjonali tal-iskart u 
mappep li juru l-post ta’ siti illegali tal-iskart; 

5. Jistieden lill-Istati Membri jagħmlu sforzi addizzjonali sabiex jiġu implimentati u inforzati 
bis-sħiħ il-leġiżlazzjoni tal-iskart eżistenti tal-UE fil-pajjiżi tagħhom;

6. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kummissjoni, lill-Kunsill u lill-gvernijiet u l-parlamenti tas-27 
Stat Membru.


